
Crëusc santa, lën te tiera de nosc antenac fundà,
te fonz ch‘ ie jit su n flama y l bosch ch’s’à dut mpià.
Ulache la jënt dunfriva d’antich a duc si Diei,
al surëdl bestiam brujova, brujei ie unic i siei.
Testemons ie tlo richëzes de fier, de ram y de bront,
chi sà da tan d’ani arsides ju sot te fonz.
Ma festes, tëmps y vieres, passà ie dut te n jol,
restà ies Tu, Bon Die, auzà tlo sun chësc col.

Gran Die, Crist sant ala crëusc auzà,
dalonc ch‘ union sibes Tu saludà!
Ti braces spanei nes tol su duc canc,
a ti piesc snudlei sons tlo ti fanc.
Benedësc la val, Gherdëina y si fions,
Tiei ulons vester y Tiei restons!

Gran Die, Crist sant, ala crëusc auzà,
miron l bel che Tu nes es crià.

Materia nce morta rejona Ti bën.

Degun ne jirà perdù, gran Die dla val,
for laudà sibes Tu!




